
	                              PRIJEDLOG



Broj: 02-04-550/20-AP-2
Datum: 21.02.2020. godine

Na osnovu člana 13. stav (1) alineja 4) Zakona o principima lokalne samouprave u Federaciji Bosne i Hercegovine („Službene novine F BiH“, broj: 49/06 i 51/09) i člana 25. stav (1) tačka 2) i 21) Statuta općine Zavidovići („Službeni glasnik općine Zavidovići“, broj: 5/08 i 5/a/2008) Općinsko vijeće Zavidovići na __. sjednici, održanoj __.__.2020. godine donijelo je 
O D L U K U

O PRESTANKU RADA SAMOUPRAVNE INTERESNE ZAJEDNICE ZA LOKALNE PUTEVE ZAVIDOVIĆI
Član 1.

 
Ovom Odlukom određuje se prestanak rada Samoupravne interesne zajednice za lokalne puteve Zavidovići, koja je upisana u Općinskom sudu Zenica, Odjeljenje Registra, broj registarskog uloška: 26-00-00 od 17.12.1976. godine.

Član 2.
Imovinu, koja je bila u vlasništvu Samoupravne interesne zajednice za lokalne puteve Zavidovići,  preuzima u vlasništvo Općina Zavidovići. 

Član 3.

Ova Odluka stupa na snagu osmog dana od dana objavljivanja u „Službenom glasniku općine Zavidovići“.
                                                                                                          PREDSJEDAVAJUĆI

        







           OPĆINSKOG VIJEĆA                                                                                                  
                                                                                                            Redžo Seferović

O B R A Z L O Ž E NJ E
PRAVNI OSNOV DONOŠENJA ODLUKE
Pravni osnov za donošenje ove Odluke sadržan je u sljedećem:

Članom 13. stav (1) alineja 4. Zakona o principima lokalne samouprave u Federaciji Bosne i Hercegovine („Službene novine F BiH”, broj: 49/06 i 51/09) određeno je: „Organ odlučivanja jedinice lokalne samouprave je Općinsko vijeće u općini, a Gradsko vijeće u gradu.                                              

Vijeće u okviru svojih nadležnosti: donosi odluke o upravljanju i raspolaganju imovinom jedinice lokalne samouprave i obavlja i druge poslove utvrđene zakonom i statutom.“
        Članom  25. stav (1)  tačka 2)  Statuta Općine Zavidovići („Službeni glasnik Općine Zavidovići”, broj: 5/08 i 5a/8) kojima je određeno Općinsko vijeće u okviru svoje nadležnosti: donosi odluke i druge opće akte kojima uređuje pitanja iz samoupravnog djelokruga Općine;
Tačkom 21) navedenog člana određeno je: Općinsko vijeće u okviru svoje nadležnosti odlučuje o prestanku rada ustanova i drugih pravnih lica u skladu sa zakonom“.

RAZLOZI ZA DONOŠENJE ODLUKE
Obzirom da je Samoupravna interesna zajednica za lokalne puteve Zavidovići prestala sa radom 1992. godine, te da propisi, koji su regulisali status navedenog subjekta više nisu na snazi, a imajući u vidu da do danas nije donesena Odluka o prestanku rada istog, te je potrebno donijeti ovu Odluku. Navedena Odluka je osnov za podnošenje zahtjeva Općinskom sudu Zenica za brisanje Samoupravne interesne zajednice za lokalne puteve kao pravnog subjekta iz registra suda. Nakon brisanja iz registra suda stvorili bi se uslovi za pokretanje postupka uspostave Zemljišno-knjižnih uložaka, čime bi imovinu Samoupravne interesne zajednice za lokalne puteve, preuzela Općina Zavidovići.

FINANSIJSKA SREDSTVA

      Za realizaciju ove Odluke nisu potrebna finansijska sredstva. 

                                                                                     OPĆINSKI NAČELNIK

    mr. sci. Hašim Mujanović
Obradila: ________________ 
                   (Amira Šibonjić) 

Kontrolisao: ____________________ 
                   (Džeraldina Miličević)
                 Općina Zavidovići, Ulica Safvet-bega Bašagića broj 9, 72220 Zavidovići

Telefon:  032/206-780 info, fax: 032/206-706, www.zavidovici.ba,  opzdici@bih.net.ba, opcina.zavidovici@zavidovici.ba

